
(ಸ್ರಗ್ಧರಾ  )

ಆಲೋಲೋಲ್ಲೋಲಮಾಲಾ -ಕಲಕಲಕಲಿತಾಂಭೋಧಿಕೂಲಾಲ್ಲಲಾಮಾದ್
ಯಾವನ್ನೀಹಾರಭೂಮೀಧರ  -ಧವಲಶಿಲಾ -ಲಗ್ನ -ಭೂಸಂವಿಭಾಗಾನ್ ।

ಸೀಮಾಂತಾದಾಚವಂಗೋಪಸರಿದಧಿಪತಿಂಯಾವದಸ್ತ್ಯೇಷ   ಸಸ್ಯೈಃ
ಪತ್ರಶ್ಯಾಮೈರ್ದ್ರುಮಾಗ್ರೈರ್ವಲಯಿತವಸುಧೋ    ಭಾರತಂನಾಮದೇಶಃ ॥

ವಂಗೈಃಸಂಗೀತಕೀರ್ತಿಃ ಕಲಿತಕಲಕಲಶ್ಚೋತ್ಕಲೈರಾಂಧ್ರಬಂಧು   -

ರ್ಮದ್ರೈರುನ್ನಿದ್ರಮುದ್ರೋ     ಜವಜನಿತಜಯೋದ್ಗುರ್ಜರಃ  ಸಿಂಧುಬಿಂದುಃ ।
ಪಂಚಾಪೈರಂಚಿತಶ್ರೀರ್ಮಧುಮಧುರಧುರೋ  -ಮಧ್ಯಯುಕ್ತೈರ್ವಿಹಾರೈ   -

ರಾರ್ಯಾವರ್ತಾಭಿಧಾನೋ ಜಯತಿ ಜನಪದೋಮಾನಿನಾಂಜನ್ಮಭೂಮಿಃ ॥
ದೇವೈರಾಪ್ಯಾಯಿತಶ್ರೀರಪಿ  ಸುರಝರಿಣೀ -ನಿರ್ಝರಾಂಭಃ -ಪುನೀತೋ,
ನೀತಃ ಶಿಕ್ಷಾಂ ಬೃಹತ್ಯಾಃ  ಪತಿಭಿರನುದಿನಂಕೀರ್ತಿತೋಲೇಖವೃಕ್ಷೈಃ  ।

ಮಂದಾರೈಃಪಾರಿಜಾತಾದಿಭಿರಥ ಸಹರಿಃ ಪುಣ್ಯಭೋಗ್ಯಃ   ಸುಧಾಚ್ಛೋ ,
ಗಂಧರ್ವೈರ್ಗೀಯಮಾನೋವಿಲಸತಿ ಸಕಲೋಭಾರತಸ್ವರ್ಗಲೋಕಃ  ॥

ಗುಂಜದ್-ಭೃಂಗಾಲಿ-ಗೀತೈಃ ಶ್ರುತಿಸುಖಮಧುರೈಃ ಕೂಜದಾಲೋಹಿತಾಕ್ಷೈ -
ಶ್ಚೂತಾಸ್ವಾದಾತಿರಿಕ್ತಸ್ವರಮುಖರ    -ಪಿಕೈರ್ಮಾದ್ಯದಾಮೋದವಾಹೈಃ  ।

ಪುಷ್ಪಾಣಾಂ ಪಾವಮಾನಃಪ್ರಕೃತಿ -ವರವಧೂ-ನೂತನಾಕ್ರೀಡಮುಗ್ಧಂ 
ದಿಗ್ಧಂ ಶೋಭಾಭಿರಾಮಂಕುಶಲಕೃತಿಕಲೋಲ್ಲಾಸಿತಂ ಭಾರತಂನಃ ॥

ಚಾರಿತ್ರ್ಯಾಣಾಂ   ನಿಧಾನಂಮನುಜತನುಭೃತಾಂಸಂವಿಧಾನಂಶುಚೀನಾಂ
ಮರ್ಯಾದಾನಾಂನಿಧಾನಂವಿಮಲಮತಿಮತಾಂಯೋಗಿನಾಂ ಸನ್ನಿಧಾನಮ್  ।

ಆಧಾನಂದಿವ್ಯಭಾಸಾಂ ಪ್ರಕೃತಿವಿಲಸಿತಾಗಾರಮೇಕಂ ಪ್ರಧಾನಂ
ರಾಷ್ಟ್ರ  ನ್ಯಾಯಾವಧಾನಂ ಪ್ರತಿಪದಮಯತೇ ಭಾರತೋಚ್ಚಾಭಿಧಾನಮ್  ॥

ವಿಶ್ವೇಶಃ  ಸರ್ವಶಕ್ತಿರ್ಗಿರಿವರತನಯಾ -ಸಾಹಚರ್ಯಾರ್ಚಿತಶ್ರೀಃ
ಸಾಂದ್ರಾನಂದಾಮೃತಾಂಭೋನಿಧಿರಮರಸರಿದ್ವೀಚಿವಾಚಾಲ  ಮೌಲಿಃ ।

ಸ್ವಾತಂತ್ರ್ಯೋಲ್ಲಾಸಲೋಲಾಂ    ವಿಲಸಿತವಿಭವಾಂ ಸರ್ವಶೋಭಾಭಿರಾಮಾಂ
ಭವ್ಯಾಂ  ಭವ್ಯೈಕಭಾವಾಂ ಭರತಭುವಮಿಮಾಂಸರ್ವದಾಸಂಬಿಭರ್ತು ॥

-ಕವಿತಾರ್ಕಿಕಚಕ್ರವರ್ತಿಶ್ರೀಮಹಾದೇವಶಾಸ್ತ್ರಿಣಾಮ್   ,

ವಾರಾಣಸೇಯಾನಾಮ್ ।

Proofread by Mandar Mali

Bharata Gauravam 2

pdf was typeset on May 31, 2020

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

